  Дәреснең  темасы :   «Шушы яктан, шушы туфрактан без». 
  Дәреснең  максаты : 1.  Инша язарга өйрәтүне дәвам итү.
                                        2. Бәйләнешле сөйләм телен үстерү; тел байлыгын арттыру; танып-белү эшчәнлеген камилләштерү. 

                                        3. Туган якка мәхәббәт, туган җирнең хезмәт сөючән халкына карата горурлану хисләре тәрбияләү. 

  Материал  һәм  җиһазлау :   компьютер, интрактив такта, аудиоҗырлар, “Стәрлебаш, синең   белән горурланам” китабы; фотолар, “Стәрлебаш  тарихы” китабы.
Дәрес тибы:   дәрес- сәяхәт

  Дәрес  барышы :

  I .  Исәнләшү, уңай психологик халәт тудыру.
Табигатькә моңсу көз артыннан салкын кыш аяк басарга җыена. Тирә-якка ул үзенең салкынын таратырга  тырышса да, мин сезгә күктәге кояш кебек елмаю бүләк итәм. Күңелегездәге матурлык, җылылык, чисталык белән бергә яхшы кәеф телим.

Бүгенге дәрестә  бик кадерле булган төшенчәләр турында сөйләшербез, фикерләр белән уртаклашырбыз. Иҗади эшкә әзерлек дәресе булып торыр. Кадерле төшенчәләр белән бергә үзебезнең авылдан, районыбыздан, киңрәк алсак, республикабызда танылу алган, билгеле булган шәхесләр турында да  сүз алып барырбыз.

Аларның кайберләре сезгә бәлки таныш булыр, ә кайбер шәхесләр турында сез бүген генә яңалык алырсыз. 

Дәреснең темасы да «Шушы  яктан, шушы туфрактан без» дип атала.
(Дәфтәргә теманы яздыру).
II. Дәресне дәвам итеп җыр тыңлату (Р. Ефремов “Стәрлебашым”)

· Җыр нәрсә турында? (Стәрлебаш)
· Җырны тыңлаганда нәрсәләр күз алдыгызга килде? (мәдрәсәләр, мәчетдәр, Акмуллалар, урманнар...)

· Туган як сүзен ничек аңлыйсыз?

· Туган ил, туган авыл, туган төбәк, туган йорт...
· Матур туган як дигәч, сезнең күз алдыгызга нәрсәләре килә? 

( табигате, төзек, матур йортлары, биналары, чисталыгы... ,гомумән, – тышкы матурлыгы)

· Ә туган якның эчке матурлыгы нәрсәдә чагыла соң?

(аның уңган, эшчән халкында, үткәнендә, киләчәккә планнарында, халкының хезмәт нәтиҗәләрендә)
СОЧИНЕНИЕ ЯЗУГА ӘЗЕРЛЕК ЭТАБЫ.
1. Туган як сүзенә эпитетлар табу ( газиз, кадерле, җанга якын, бердәнбер, гүзәл...)

III.  Һәрбер иншаны язар алдыннан эпиграф сайлыйбыз. ( укытучы бер үрнәк тәкъдим итә).
Бу таулар да синеке

Елгалар да, таллар да

Кышкы ап-ак бураннар да

Җәйге алсу таңнар да

 Күргән, ишеткән, тойган

Һәммәсе дә синеке

Ә син үзең кемнеке?

Ә мин – туган җирнеке.

                                                          (Әнисә Алдырханова)

2. Төркемнәрдә эпиграф сайлату.

1 төркем – туган як төрындагы мәкальләрдән

2 төркем – туган як турындагы шигырьләрдән

3 төркем – күренекле  кешеләрнең  туган як турындагы сүзләрен дәфтәрләргә яздыру (эпиграфны һәр төркем үзенекен язып куя), соңыннан укыттыру.
· Эпиграф сочинениенең үзәк мәсьәләсен аерып чыгарырга ярдәм итә. Уңышлы сайланган эпиграф эшне бербөтен, тулы эчтәлекле итә, аны баета, бизи.

·  Туган җир, җуган туфрак, туган авыл, туган як. Бу төшенчәләр безгә шулкадәр якын, аларга карата шулкадәр ярату тойгысы көчле. Ни өчен?  (чөнки яшәү өчен бөтен мөмкинлекләрне без туган җирдән алабыз).
· Туган җирне яратканыңны белер өчен аны никадәр сагынуыңны аңлар өчен, чит- ят җирләргә китеп карарга кирәк диләр.

· Сагыну хисе... Сез бу хисне кичереп караганыгыз бармы? Нинди хис ул?
( ул аңлата алмаслык халәт. Аны һәркем үзе генә аңлыйдыр).
З.ВӘЛИДИ ТУРЫНДА ХӘТИРӘЛӘР УКУ(СИТУАЦИЯ ТУДЫРУ)
IV.Укытучы: Бу хәтерләү кем турындадыр дип уйлыйсыз?(Җавапларны тыңлау)

Укытучы: Әйе, Әхмхәтзәки Вәлиди Туган – ходай һәм табигать тарафыннан аңлата алмаслык мөмкинчелекләр белән бүләкләнгән, үзенең халкын, талантын һәм күңелен үзенә җыйган шәхес ул. Ул галим, тарихчы, җәмәгать эшлеклесе.

V. Әйдәгез, сәяхәтне дәвам итеп, туган җиребезнең  танылган шәхесләре турында сөйләшүне сезнең өйдә әзерләп килгән чыгышлар аша тыңлап үтик. (Өйдә һәр төркемгә бер юнәлеш буенча әзерләнеп килергә иде)

 Парлар чыгышы.

Беренче рубрика 1. Спорт өлкәсе

Икенче рубрика   2. Медицина

Алдагы рубрика   3. Мәдәният, сәнгать
Туган җиребезнең искиткеч матурлыгы табигатендә дигән идек.Әйдәгез бергәләп шушы искиткеч матурлыкка чумып, ял итеп алыйк.
VI. Ял итү ( табигать тавышын тыңлау)

VII.  Укытучы:  Һәрбер җир үзенең эшчән халкы, танылган шәхесләре белән  белән матур дидек.. Быелгы ел Мәдәният елы буларак, шушы уңайдан без үзебезнең җирлегебездән чыккан актер, җырчы, шагыйрь, язучыларыбызны да әйтеп китсәк дөрес булыр ( Хәй Фәхриев, Гүзәл Сәгыйтова, Шамил Рәхмәтуллин, Зөлфия гыйзетдинова, Зәки Зәйнуллин, Рәфкать Рысаев, Илмир газизуллин, Инсаф Галимовлар) Алар үзләренең исемен сәнгать өлкәсендә танытты.
Һәм инде шушы яктан, шушы туфрактан булган хөрмәтле авылдашларыбыз   ( Советлар Союзы герое -Әхмәтов Абдулла Шәнгәрәй улы, Әдхәт Синугыл-Куганаклылар )турында :Без алар белән горурланабыз!- 

дисәк , дөрес булыр.
VIII. Авылыбызда, районыбызда, республикабызда төрле милләт халкы тату бер гаилә булып яши. Шушы татулыкны булдыру, яшәү шартларын үстерү,туган җирне , туган телне саклауга безнең президентыбыз Рөстәм Зәки улы Хәмитов күп игътибар бүлә. Чөнки безнең республикабыз яңарыш чоры кичерә.  Туган җиребезнең киләчәге яшьләр кулында.
ΙX. Без бу дәрестә әһәмиятле булган туган як, туган туфрак, туган җир темасы турында сөйләшү алып бардык. Һәрберебез үзенең фикерләре, чыгышлары белән катнашты. Рәхмәт сезгә. Һәркайсыгызда төрле уйлар барлыкка килгәндер.
Өйдә: Кемдер туган як турында шигырь иҗат итеп карар, кемдер инша язар, кемдер нәсер язуда үзен сынар, үз ирегегезгә куям.
Йомгаклау.(укучылар чыгышы) Синквейн төзү,җавапларны бәяләү,билгеләр кую.
 Укытучы: Һәркемнең дә туган иле, туган теле бер генә була. Һәр халык гомере буена туган җиренең бәйсезлеге өчен, аны саклап калу өчен утка-суга кергән, көрәшкән, хәтта гомерен дә биргән.(Туфракны күрсәтү).
Адәм баласы бәхет эзләп әллә кайларга чыгып китә. Ләкин, ул һәрвакыт еракларда калган газиз туган җирен, әти-әнисен, ап-ак буранлы кышларын, чишмә суларын, күзләренә яшьләр тулып туган җирен сагына. Үсеп җитеп кайларда гына булсагыз да туган җиргә булган ярату хисен югалтмагыз. Сезнең белән горурлансыннар. Алар бит шушы яктан, шушы туфрактан дип әйтсеннәр.
Күп кирәкме бәхет өчен,

Бармы үлчәүләр билдә

Кемгә ничек әйтү кыен

Мин бәхетле бу илдә

Мине бәхетле иткән

Туган җирем-илем бар

Горурланыр халкым бар –

Мактанырга хакым бар.
Җыр “Шушы яктан, шушы туфрактан без” Слайд-шоу күренеше. 
